
CYNGOR BWRDEISTREF SIROL PEN-Y-BONT AR OGWR 

ADRODDIAD Y CYFARWYDDWR CORFFORAETHOL – CYMUNEDAU 

18 MEDI 2018 

ADRODDIAD I’R CABINET 

RHESYMOLI GWASANAETHAU BWS A GEFNOGIR 2018/2019 

1. Diben yr Adroddiad. 

1.1 I roi’r newyddion diweddaraf i’r cabinet ynghylch effaith y gostyngiad mewn bysiau 
sy’n cael cymhorthdal fel y nodir yn adroddiad y cabinet ym mis Mai 2018, ac i 
gynnig bod y cabinet yn cytuno i ymgynghoriad arall ar y cynnig i ddileu gweddill y 
cymhorthdal bysiau a ddarperir gan y cyngor ar gyfer y flwyddyn ariannol 2019/20 
yn rhan o’r arbedion yn Strategaeth Ariannol Tymor Canolig (MTFS) arfaethedig y 
cyngor ar gyfer 2019-20 i 2022-23. 

2. Cysylltiad â’r Cynllun Gwella Corfforaethol / Blaenoriaeth Gorfforaethol Arall. 

2.1 Mae’r cynnig yn cysylltu â Chynllun Gwella Corfforaethol 2016-20 (Adolygwyd 
2017-18) Blaenoriaeth Tri – Defnyddio adnoddau’n ddoethach drwy gyfochri â’r 
MTFS.  

3. Cefndir. 

3.1 Mae Cyngor Bwrdeistref Sirol Pen-y-bont ar Ogwr a Llywodraeth Cymru yn 
cefnogi’r ddarpariaeth o wasanaethau bws rhanbarthol a lleol drwy gynnig 
cymhorthdal i’r llwybrau nad ydyn nhw o bosib yn hyfyw yn fasnachol. Mae’r 
gwasanaethau hyn yn gwasanaethu llwybrau sy’n galluogi trigolion sy’n byw ar eu 
hyd i gael mynediad at gyflogaeth, addysg, gofal iechyd a gweithgareddau 
cymdeithasol. 

3.2 Ar gyfer y flwyddyn ariannol bresennol, cyllideb graidd Cyngor Bwrdeistref Sirol 
Pen-y-bont ar Ogwr ar gyfer gwasanaethau bws a gefnogir yw £180,000 ar gyfer 
2018/19 ar hyn o bryd. Ceir dyraniad ychwanegol o £386,825 yn 2018/19 gan 
Lywodraeth Cymru a roddir i Gyngor Bwrdeistref Sirol Pen-y-bont ar Ogwr drwy’r 
Grant Cynnal Gwasanaethau Bysiau (BSSG), a dylid gwario swm targed o £85,224 
i ariannu gweithrediadau trafnidiaeth gymunedol yn y fwrdeistref sirol.  

3.4 Cyflwynodd Trafnidiaeth Gymunedol Pen-y-bont ar Ogwr gais am grant o 
£84,934.32 i Gyngor Bwrdeistref Sirol Pen-y-bont ar Ogwr ar 9 Gorffennaf 2018, 
gan adael gweddill o £301,890.68 i’w wario ar rwydwaith bysiau strategol craidd ym 
Mhen-y-bont ar Ogwr, yn unol â nodiadau canllaw BSSG Llywodraeth Cymru. 

3.5 Mae’r tabl isod yn nodi’r llwybrau bws a oedd yn rhan o’r gostyngiad i’r gyllideb a 
gytunwyd ar gyfer 2018/19. Cytunwyd i ddefnyddio £50,000 o’r cyllid ychwanegol  a 
godwyd drwy godi Treth y Cyngor gan 4.5% (yn hytrach na’r 4.2% gwreiddiol a 
gynigiwyd) i barhau i roi cymhorthdal i dri o’r gwasanaethau bws  a ddangosir ar frig 
y tabl (Gwasanaeth Rhif. 51, 803 a 61) ar gyfer y flwyddyn ariannol bresennol.  



3.6 Felly ni chafodd y chwe gwasanaeth sy’n weddill ac a ddangosir yn y tabl, 
gymhorthdal ers 11 Awst 2018, yn dilyn cyfnod rhybudd o dri mis.  

 
Rhif y 

Gwasanaeth. 
Gweithredwr Llwybr Ariennir yn Llawn 

neu *Ariennir yn 
Rhannol? 
 
*Mae rhai teithiau 
neu rannau o’r 
llwybr yn cael eu 
gweithredu’n 
fasnachol gan y 
gweithredwr.  

Sylwadau/Goblygiadau Math o 
Wasanaeth 

51 EASYWAY Pen-y-bont ar Ogwr i 
Dir y Dderwen, Yn 
ystod y dydd. 
(Llun - Sadwrn) 

Wedi’i ariannu’n llawn Darparu ffordd o gyrraedd Llyfrgell / Canolfan Hamdden Pen-y-bont ar Ogwr. 
Dim gwasanaethau bws eraill, heblaw am ddefnyddio’r briffordd (Stryd y 
Parc – Gwasanaethau  X1, X2, X4 a 172). Er hynny nid yw’n rhy bell (0.2 
milltir). 

Lleol 

803 EASYWAY Dan y graig i 
Borthcawl, Yn ystod y 
dydd. 
 (Llun - Sadwrn) 

Wedi’i ariannu’n llawn Darparu ffordd o gyrraedd Meddygfa Portway 
Gwasanaethau bws eraill ar gael (Gwasanaethau X2 a 72) heblaw ar gyfer 
trigolion Dan y graig, lle nad oes gwasanaeth bws arall, heblaw drwy ddefnyddio’r 
briffordd (Heol Pen-y-bont ar Ogwr) sy’n eithaf pell (0.55 milltir). 
Mae’r contract hwn wedi ei ariannu gan y cyngor yn bennaf ac mae rhan fechan 
ohono’n fasnachol. Mae’n debygol pe byddai cyllid yn cael ei ddileu yna ni fyddai 
rhan fasnachol y llwybr yn fasnachol hyfyw. 

Lleol 

61 PEYTON 
TRAVEL 

Notais i Borthcawl 
(Cylchol), Yn ystod y 
dydd. 
(Llun - Sadwrn) 

Wedi’i ariannu’n llawn Darparu ffordd o gyrraedd Meddygfa South Road a Meddygfa Portway. Mae’r 
contract wedi’i ail-dendro yn sgil MTFS 14-15 a chymerodd contractwr newydd 
drosodd ym mis Gorffennaf 2015. 
Dim gwasanaethau bws eraill i drigolion lleol Notais a gorllewin Porthcawl. Er 
hynny, mae gwasanaeth arall ar gael ar West Road a South Road (Gwasanaeth 
63B). Er hynny mae hyn yn eithaf pell i rai o’r trigolion sy’n byw i’r gorllewin o  
Notais ac yng ngorllewin Porthcawl (0.8 milltir). Mae cynlluniau i ymestyn llwybr y 
gwasanaeth hwn i Newton Nottage Road pan fydd meddygfa newydd yn agor 

Lleol 

Cymhorthdal i’r Llwybrau Isod wedi ei Derfynu 

81 EASYWAY Pen-y-bont ar Ogwr i 
Ben-y-Fai drwy Bracla 
a Choety  
Bore a Phrynhawn. 
(Llun - Gwener) 

*Wedi’i ariannu’n 
rhannol 

Darparu ffordd o gyrraedd Ysbyty Tywysoges Cymru, yn ogystal â thrigolion Heol 
Cwarela / Y Felin Wyllt. 
Mae teithiau a weithredir yn fasnachol yn yr amserlen hon ar gael ar y gwasanaeth 
hwn, ond dim ond rhwng 09:15 a 14:40 (Llun - Gwener). 
Y tu allan i’r amseroedd hyn bydd gan Ben-y-fai wasanaeth 67 (os y’i cedwir). 
Gwasanaethau eraill ar gyfer Bracla (Gwasanaethau 62, 64, 66 a 404) . Er hynny 
bydd yn rhaid i drigolion sy’n byw ar goridor Princess Way ddefnyddio triongl 
Bracla (0.82 milltir) 
Mae gan Coety wasanaeth arall (Gwasanaeth 73 ond mae’r gwasanaeth hwn 
hefyd yn destun adolygiad). 

Lleol 

68/69 FIRST 
CYMRU 

Pen-y-bont ar Ogwr i 
Gefn Glas, Bore 
cynnar a Gyda’r nos. 
(Llun - Sadwrn) 

*Wedi’i ariannu’n 
rhannol 

Yn darparu ffordd o gyrraedd Canol Tref Pen-y-bont ar Ogwr 
Dim gwasanaethau bws eraill, heblaw am ddefnyddio’r briffordd (Stryd y 
Parc - Gwasanaethau X1, X2, X4 a 172 ). Er hynny mae hyn yn eithaf pell i 
drigolion sy’n byw yn rhan ogleddol Cefn Glas (0.78 milltir). Mae teithiau a 
weithredir yn fasnachol ar gael ar gyfer y gwasanaeth hwn drwy’r dydd. 

Lleol 

52 EASYWAY Pen-y-bont ar Ogwr i 
Broadlands, Yn ystod 
y dydd.  
(Llun - Sadwrn) 

Wedi’i ariannu’n llawn Yn darparu ffordd o gyrraedd Llyfrgell / Canolfan Hamdden Pen-y-bont ar Ogwr. 
Dim gwasanaethau bws eraill ar gyfer trigolion Stad Broadlands, heblaw 
drwy gerdded i’r briffordd (Stryd y Parc) ar gyfer gwasanaeth arall 
(Gwasanaethau X1, X2, X4 a 172). Er hynny, mae hyn yn eithaf pell i rai 
trigolion sy’n byw yn rhan ddeheuol Ystad Broadlands (0.8 milltir). 

Lleol 

63B FIRST 
CYMRU 

Pen-y-bont ar Ogwr i 
Borthcawl, Bore 
cynnar a Gyda’r nos 
(Llun - Sadwrn) 

*Wedi’i ariannu’n 
rhannol 

1) Gwasanaethu ardaloedd lle mae twf sylweddol mewn poblogaeth a chyflogaeth 
wedi’i gynllunio. 
2) Cysylltu ag Ysbyty Tywysoges Cymru, gan ddarparu gwasanaethau gofal 
iechyd. 
3) Cysylltu aneddiadau rhanbarthol allweddol. 
4) Gwella mynediad at gyflogaeth. 
5) Gwasanaethu ardaloedd sydd â thwf sylweddol o boblogaeth a chyflogaeth 
wedi’i gynllunio.  
6) Cysylltu cludiant a chanolfan ranbarthol ym Mhen-y-bont ar Ogwr er mwyn 
cysylltedd â’r rhwydwaith rhanbarthol. 
7) Gwella mynediad i’r ganolfan siopa ranbarthol (McArthur Glen - Pines). 
8) Cysylltu aneddiadau rhanbarthol allweddol (Caerdydd, Castell-nedd Port Talbot, 
Abertawe a Bro Morgannwg). 
9) Gwella’r achos busnes ar gyfer y METRO. 
Dim gwasanaeth bws arall. Mae teithiau a weithredir yn fasnachol ar y 
gwasanaeth hwn ar gael drwy’r dydd. 

Rhanbarthol 

62 FIRST 
CYMRU 

Pen-y-bont ar Ogwr i 
Bencoed - 2 Dim 
teithiau gyda’r nos - 
(Llun - Sadwrn) 

*Wedi’i ariannu’n 
rhannol 

Darparu cyswllt trafnidiaeth i drigolion sy’n ymweld ag Ysbyty Tywysoges Cymru, 
drwy Ganol Tref Pen-y-bont ar Ogwr. 
Gwasanaeth bws amgen gyda’r nos o Heneb Pencoed (Gwasanaeth 404). Er 
hynny mae hyn yn eithaf pell i drigolion sy’n byw i’r gorllewin o’r groesfan 
ym Mhencoed (0.84 milltir). Mae teithiau a weithredir yn fasnachol ar gael ar 
gyfer y gwasanaeth hwn drwy’r dydd. 

Lleol 

73 EASYWAY Pîl i Fforddygyfraith, 
(dydd Mawrth a dydd 
Gwener yn unig) 

Wedi’i ariannu’n llawn Darparu ffordd o gyrraedd Ysbyty Tywysoges Cymru 
Mae gwasanaethau eraill ar gael  ar gyfer trigolion y Pîl (Gwasanaethau 63, 
63B, X1 a X4), trigolion Cefn Cribwr (Gwasanaethau 63 a 63B) a Choety 
(Gwasanaeth 81, ond mae’r gwasanaeth hwn hefyd yn destun adolygiad). Ni 
fydd gwasanaeth arall i drigolion Fforddygyfraith, heblaw am ddefnyddio’r 
priffyrdd (Cefn Road 1.1 milltir – Gwasanaeth Rhif. 63/63B neu Heol Maesteg 
A4063 1.7 milltir – Gwasanaeth Rhif. 70 a 71). 

Lleol 

4. Y Sefyllfa Bresennol 

4.1 Ers i’r gweithredwyr bysiau gael eu hysbysu ynghylch y gwasanaethau a fydd yn 
dod i ben o dan gynigion arbedion yr MTFS a gytunwyd ar gyfer 2018/19, 
cynhaliwyd trafodaethau rhwng swyddogion Cyngor Bwrdeistref Sirol Pen-y-bont 
ar Ogwr a’r gweithredwyr bysiau ar 5 a 6 Mehefin 2018 i drafod y penderfyniad a’r 



ffordd ymlaen ar ôl 11 Awst 2018, pryd y byddai’r contractau gwasanaeth bysiau a 
gytunwyd yn dod i ben. 

Yn dilyn y trafodaethau, mae’r gweithredwyr bysiau wedi cofrestru ceisiadau i 
newid gwasanaethau bysiau i Swyddfa’r Comisiynydd Trafnidiaeth, gyda’r 
newidiadau yn dod i rym o ddydd Llun 13 Awst 2018 a dydd Llun 03 Medi 2018. 

4.2 Yn yr atodiadau sy’n gysylltiedig, darperir yr amserlenni diwygiedig sy’n dangos y 
teithiau a gedwir ar sail fasnachol gan y gweithredwr bysiau a’r teithiau nad ydyn 
nhw’n cael eu hystyried yn fasnachol hyfyw ac o ganlyniad yn cael eu dileu. 

 I grynhoi, mae canlyniad dileu’r cymhorthdal wedi bod yn hynod o gadarnhaol 
gyda phump o’r chwe llwybr â chymhorthdal yn cael eu cadw’n fasnachol ac yn 
cael eu darparu, er gydag addasiadau neu’n llai aml fel y gwelir isod. Yr unig lwybr 
a gafodd ei ddileu’n gyfan gwbl yw llwybr y Pîl i Fforddygyfraith, ar ddydd Mawrth 
a dydd Gwener. 

 

 Gwasanaeth Rhif. 62 (Atodiad 1 – Pen-y-bont ar Ogwr i Bencoed – Llun - Sadwrn) 
 
Bydd y daith olaf yn gadael Pencoed am 17:20, mae hyn yn ostyngiad ychwanegol 
gan y gweithredwr bysiau. Bydd yr ymadawiad olaf o Orsaf Fysiau Pen-y-bont ar 
Ogwr am 18:35 i Bencoed (dangosodd y canlyniadau a ddisgwyliwyd yn sgil y 
gostyngiadau y gallai hwn fod yn gynharach, am 16:53). 
 

 Gwasanaeth Rhif. 63/63B (Atodiad 2 – Pen-y-bont ar Ogwr i Borthcawl – Llun – 

 Sadwrn) 
 
Rhan o’r gwasanaeth a gedwir yw 06:12 o Ogledd Corneli i Ben-y-bont ar Ogwr. Er 
hynny bydd yn gweithredu o ddydd Llun i ddydd Gwener yn unig. 
 
Hefyd, cedwir y gostyngiad i’r teithiau gyda’r nos a gytunwyd, gyda dim ond newid 
i’r teithiau olaf i mewn ac allan a fydd yn gweithredu ar ddydd Gwener a dydd 
Sadwrn yn unig. 
 
Er gwybodaeth: 63B Pen-y-bont ar Ogwr i Borthcawl (drwy Mawdlam a Phwll 
Cynffig): 

 
Ers y drafodaeth â’r gweithredwyr, mae First Cymru Buses Ltd wedi cyflwyno 
rhybudd o dri mis i ganslo’r contract hwn ac wedi dychwelyd y cymhorthdal, er 
mwyn ail-frandio rhwydwaith Gwasanaeth 63, sy’n cynnwys gweithredu pob 20 
munud, yn hytrach na phob 15 munud. Mae’r cyngor yn chwilio am weithredwr 
bysiau arall i weithredu llwybr tebyg o ddydd Llun 5 Tachwedd 2018 ymlaen. 

 
Ar hyn o bryd mae’r contract hwn yn cael ei gyllido gan Grant Cynnal 
Gwasanaethau Bysiau (BSSG) Llywodraeth Cymru.  
 

 Gwasanaeth Rhif. 68/69 (Atodiad 3 – (Pen-y-bont ar Ogwr i Gefn Glas – Llun - 
Sadwrn) 
 
Gwasanaeth 68 – Mae pob gwasanaeth gyda’r nos heblaw am un yn cael eu dileu, 
felly bydd y daith olaf o Orsaf Bysiau Pen-y-bont ar Ogwr yn gadael am 19:00. 



 
Gwasanaeth 69 - Cedwir y gwasanaeth sy’n gadael am 07:00 a hefyd bydd pob 
taith gyda’r nos heblaw am ddwy yn cael eu dileu a bydd y daith olaf yn gadael am 
19:30. 
 

 Gwasanaeth Rhif. 52 (Atodiad 4 - Pen-y-bont ar Ogwr i Broadlands - Llun - 
Gwener) 

 
Roedd y gwasanaeth hwn i’w ddileu yn gyfan gwbl. Fodd bynnag, mae’r 
gweithredwr wedi cofrestru gwasanaeth i ddarparu chwe thaith o ddydd Llun i 
ddydd Gwener, yn gostwng i bump ar ddydd Sadwrn. 

 
Nodwch na fydd y gwasanaeth yn mynd heibio ‘Canolfan Fywyd’ Pen-y-bont ar 
Ogwr. 
 
Gwasanaeth Rhif. 81 (Atodiad 5 - Pen-y-bont ar Ogwr - Bracla (Ffordd y 
Dywysoges) - Pen-y-fai - Llun - Gwener) 
 
Bydd y gwasanaeth hwn yn parhau i gael ei weithredu gan Easyway Minibus Hire 
Ltd ar sail fasnachol, ond gydag amserlen a llwybr diwygiedig o ddydd Llun 3 Medi 
2018: 

 
Ni fydd y teithiau 08:13 a 15:15 o Ben-y-Fai i Ben-y-bont ar Ogwr, drwy Coety a  
Bracla yn cael eu gweithredu bellach, gan nad oedd y gweithredwr bysiau yn eu 
hystyried yn fasnachol hyfyw (roedd y teithiau hyn yn cael eu cyllido gan Gyngor 
Bwrdeistref Sirol Pen-y-bont ar Ogwr cyn y gostyngiadau i’r gyllideb). 

 
Cedwir y ddwy daith arall a oedd yn cael eu cyllido gan Gyngor Bwrdeistref Sirol 
Pen-y-bont ar Ogwr gyda newidiadau bychain i’r amseroedd gadael. 

 
Serch hynny, yn arbennig, nid yw’r amserlen yn cynnwys Carchar y Parc na Choety 
(a oedd yn cael ei chyllido’n flaenorol gan Gyngor Bwrdeistref Sirol Pen-y-bont ar 
Ogwr). 
 

 Gwasanaeth Rhif. 73 (Pîl i Ben-y-bont ar Ogwr drwy Fforddygyfraith ar ddydd 
Mawrth a dydd Gwener) 
 
Ni fydd y gwasanaeth hwn yn cael ei weithredu ar ôl dydd Gwener 10 Awst 2018, 
gan nad yw’n cael ei ystyried yn fasnachol hyfyw. Cyflwynodd y gweithredwr bysiau 
(Easyway) gofrestriad i Swyddfa’r Comisiynydd Trafnidiaeth i ganslo’r gwasanaeth 
bysiau. 

 
4.3 Bydd parhad y gwasanaethau / teithiau a ddewiswyd yn cael eu monitro gan y 

gweithredwyr bysiau dros gyfnod, ac yn dibynnu ar nifer y teithwyr, fe allen nhw 
benderfynu cadw, newid neu ddwyn y gwasanaeth i ben, cyn belled â bod rhybudd 
o 56 diwrnod wedi ei roi i Swyddfa’r Comisiynydd Trafnidiaeth. 

 
4.4 Goblygiadau ar gyfer y Dyfodol 
 

4.5 Cynigir ar hyn o bryd er mwyn bodloni targedau arbedion yn Strategaeth Ariannol 
Tymor Canolig 2019/20 y dylid dileu’r holl gyllid arall gan y cyngor ar gyfer 
gwasanaethau bysiau a gynorthwyir yn y fwrdeistref sirol. Er mwyn cyflawni’r fath 



arbediad, cynigir y byddai ymgynghoriad cyhoeddus yn ddymunol er mwyn i’r 
cyngor ystyried yn briodol goblygiadau dileu’r cyllid hwn.  

   
4.6 Mae’r tabl isod yn rhestru’r gwasanaethau sy’n weddill na fyddent o bosib yn cael 

cymhorthdal o’r flwyddyn ariannol 2019/20. 
 
 
 
 

Rhif y 
Gwasanaeth 

Gweithredwr Llwybr Asesiad o’r 
Effaith 17 

Gorffennaf 
(220) 

18/19  
Cost 

Flynyddol a 
Amcangyfrifir  

(£) 

18/19 
 Cost Gronnol 

a 
Amcangyfrifir 

(£) 

Sylwadau / Goblygiadau Math o 
Wasanaeth 

67 FIRST 
CYMRU 

Pen-y-bont ar Ogwr i Abercynffig drwy 
Pen-y-fai - (Llun - Sadwrn) 

167  £   18,720.00  £,18,720.00 Darparu ffordd o gyrraedd Meddygfa Sarn  
Dim gwasanaethau bws eraill ar gyfer trigolion 
Abercynffig a Pen-y-fai i gyrraedd Meddygfa Sarn. 
Mae bws sy’n mynd trwodd ar gael i drigolion 
Abercynffig sy’n teithio rhwng Pen-y-bont ar Ogwr 
a Maesteg (Gwasanaeth 70/71). Gwasanaeth 
cyfyngedig i drigolion Pen-y-fai (rhwng 09:15 a 
14:40 Llun - Gwener yn unig) (Gwasanaeth 81). 
Mae’r contract hwn wedi ei ariannu’r rhannol gan y 
cyngor ac yn fasnachol. Mae’n debygol pe byddai 
cyllid yn cael ei ddileu na fyddai rhan fasnachol y 
llwybr yn fasnachol hyfyw.  

Lleol 

37 EASYWAY Ystad y Parc Maesteg, Yn ystod y dydd, 
(Llun - Sadwrn) 

164  £   28,750.80  £47,470.80 Dim gwasanaethau bws eraill ar gyfer trigolion 
Ystad y Parc Maesteg, heblaw drwy gerdded i’r 
priffyrdd (Commercial Street). Fodd gynnag, mae 
hyn yn eithaf pell i rai trigolion sy’n byw ym Mharc 
Maesteg, (0.7milltir). 

Lleol 

 
73 

 
FIRST 
CYMRU 

 
Pen-y-bont ar Ogwr i Flaengarw,  
Gyda’r nos (Llun - Sadwrn) 

 
140 

  
£   26,616.72  

 
£74,087.52 

 
Darparu ffordd o gyrraedd Ysbyty Tywysoges 
Cymru 
Mae gwasanaethau a weithredir yn fasnachol ar 
gael ar gyfer y gwasanaeth hwn, ond yn llai aml. 

Lleol 

76 FIRST 
CYMRU 

Pen-y-bont ar Ogwr i Betws, 
Dargyfeiriad Vale View (Llun - Sadwrn) 

135  £     3,120.00  £77,207.52 Darparu ffordd o gyrraedd Meddygfa Sarn ac 
Ysbyty Tywysoges Cymru ar gyfer trigolion Vale 
View. 
Mae gwasanaethau a weithredir yn fasnachol ar 
gael ar gyfer y gwasanaeth hwn. 
Dim gwasanaeth arall ar gyfer trigolion Vale 
View, Woodland Way a Highfield Place. Bydd yn 
rhaid i drigolion gerdded i’r briffordd (Sarn Hill - 
0.25 milltir).   

Lleol 

51 EASYWAY Pen-y-bont ar Ogwr i Dir y Dderwen, Yn 
ystod y dydd, (Llun - Sadwrn) 

125  £   11,263.20  £88,470.72 Darparu ffordd o gyrraedd Llyfrgell / Canolfan 
Hamdden Pen-y-bont ar Ogwr. 
Dim gwasanaethau bws eraill, heblaw am 
ddefnyddio’r briffordd (Stryd y Parc - 
Gwasanaethau X1, X2, X4 a 172 ). Er hynny nid 
yw’n rhy bell (0.2) . 

Lleol 

803 TRAVELFINAL Dan y graig i Borthcawl - (Llun - 
Sadwrn) 

125  £   26,520.00  £114,990.72 Darparu ffordd o gyrraedd Meddygfa Portway 
Gwasanaethau bws eraill ar gael (Gwasanaethau 
X2 a 72) ac eithrio ar gyfer trigolion Dan y graig, lle 
nad oes gwasanaeth bws arall, heblaw am 
ddefnyddio’r briffordd (Heol Pen-y-bont ar Ogwr) 
sydd yn eithaf pell (0.55 milltir). 
Mae’r contract hwn wedi ei ariannu gan y cyngor 
yn bennaf ac mae rhan fechan ohono’n fasnachol. 
Mae’n debygol pe byddai cyllid yn cael ei ddileu na 
fyddai rhan fasnachol y llwybr yn fasnachol hyfyw. 

Lleol 

61 PEYTON 
TRAVEL 

Notais i Borthcawl (Cylchol) (Llun - 
Sadwrn) 

120  £   13,712.40  £128,703.12 Darparu ffordd o gyrraedd Meddygfa South Road a 
Meddygfa Portway. Mae’r contract wedi’i ail-dendro 
yn sgil MTFS 14-15 a chymerodd contractwr 
newydd drosodd  ym mis Gorffennaf 2015. 
Dim gwasanaethau bws eraill i drigolion lleol Notais 
a gorllewin Porthcawl. Er hynny, mae gwasanaeth 
arall ar gael ar West Road a South Road 
(Gwasanaeth 63B). Er hynny mae hyn yn eithaf 
pell i rai o’r trigolion sy’n byw i’r gorllewin o  Notais 
ac yng ngorllewin Porthcawl (0.8 milltir). Mae 
cynlluniau i ymestyn llwybr y gwasanaeth hwn i’r 
Newton  Nottage Road pan fydd meddygfa newydd 
yn agor 

Lleol 

 Mynegeio 
Posibl 
Pob Contract 

   £5,000.00 £133,703.12 Mynegeio ar bob contract gwasanaethau bysiau 
lleol, ac eithrio contractau de minimis. 

Lleol 

16 EASYWAY Pen-y-bont ar Ogwr i Flaengarw drwy 
Heol-y-Mynydd a Braichycymer (Yn 
ystod y dydd Llun-Sadwrn) 

140 £47,121.36 £180,824.48 Mae’r llwybr yn gweithredu ar hyd prif goridor 
trafnidiaeth yng Nghwm Garw. 
Mae’n cysylltu â threnau yng Ngorsaf Reilffordd 
Pen-y-bont ar Ogwr ar gyfer cymudwyr (mae’n 
mynd i’r afael â thagfeydd ac yn hybu newid 
moddol). 
Mae’n cysylltu cludiant a chanolfan ranbarthol ym 
Mhen-y-bont ar Ogwr er mwyn cysylltedd â’r 
rhwydwaith rhanbarthol a chenedlaethol 
Mae’n lleihau traffig cymudwyr rhag mynd drwy 
gyffordd 36 yr M4. 
Mae’n gwella mynediad at y ganolfan siopa 
ranbarthol (McArthur Glen - Pines), a leolir ar 
Gyffordd 36 yr M4. 

Rhanbarthol 



Mae’n gwella mynediad at gyflogaeth mewn ardal o 
amddifadedd sylweddol. 
Mae’n cysylltu ag Ysbyty Tywysoges Cymru, gan 
ddarparu gwasanaethau gofal iechyd. 
Mae gwasanaethau eraill yn gweithredu ar y rhan 
fwyaf o’r llwybr hwn, heblaw am Heol-y-Mynydd, 
Wigan Terrace a Braichycymer. Hefyd Heol 
Cwarela. 

 Tabl 1  

 

4.7 Mae profiadau diweddar yn dilyn dileu cymorthdaliadau yn y flwyddyn 2018/19 wedi 
dangos na fydd dileu cymorthdaliadau yn golygu o reidrwydd na ddarperir pob un 
o’r llwybrau uchod mwyach. Er hynny, byddai’r penderfyniad i barhau i’w gweithredu 
yn nwylo’r gweithredwyr gan ddibynnu  ar  hyfywedd masnachol. 

 
4.8 Dylid nodi hefyd y dylid ystyried cynnwys ac oblygiadau llythyr oddi wrth 

Ysgrifennydd y Cabinet dros yr Economi a’r Seilwaith dyddiedig 2 Mai 2018 yn nodi 
“O fis Ebrill 2019 ymlaen, bydd yn rhaid i bob awdurdod lleol a fydd yn cael 
dyraniad gan y Grant Cynnal Gwasanaethau Bysiau ymrwymo i wario'r un swm o 
leiaf o'i gyllideb ei hun, er mwyn cefnogi rhwydweithiau bysiau a chludiant 
cymunedol yn ei ardal." Mae’r safbwynt hwn yn parhau i gael ei asesu'n briodol a 
disgwylir eglurhad gan Lywodraeth Cymru ynghylch yr union oblygiadau. 

 
4.9 Pe byddai Cyngor Bwrdeistref Sirol Pen-y-bont ar Ogwr yn methu â denu cyllid 

Grant Cynnal Gwasanaethau Bysiau gan Lywodraeth Cymru, gallai hynny hefyd 
effeithio ar gymorth ariannol ar gyfer Cludiant Cymunedol Pen-y-bont ar Ogwr. 
Byddai hyn yn cael effaith niweidiol ar gymunedau a thrigolion sy’n dibynnu ar 
Gludiant Cymunedol, yn enwedig mewn ardaloedd nad oes ganddynt wasanaethau 
bws lleol. 

 
4.10 Gallai gostyngiadau pellach yng nghyllid Cyngor Bwrdeistref Sirol Pen-y-bont ar 

Ogwr ar gyfer gwasanaethau bws a gynorthwyir gael effaith ar y gwasanaethau bws 
a weithredir yn fasnachol, gan fod y gwasanaethau bws a gynorthwyir yn helpu i 
wneud y rhwydwaith bysiau masnachol yn hyfyw. 

5. Effaith ar Fframwaith Polisi a Rheolau Gweithdrefn 

5.1 Nid oes effaith ar Fframwaith Polisi nac ar Reolau Gweithdrefn 

6. Asesiad o’r Effaith ar Gydraddoldeb 

6.1 Bydd angen gwneud Asesiad o’r Effaith ar Gydraddoldeb, os yw’r cynllun i ddileu 
holl gyllid Cyngor Bwrdeistref Sirol Pen-y-bont ar Ogwr yn mynd i gael ei ystyried 
ymhellach er mwyn ei gymeradwyo. Byddai canlyniad yr ymgynghoriad a awgrymir 
yn llywio’r Asesiad o’r Effaith ar Gydraddoldeb. Byddai hwn wedyn yn cael ei 
gynnwys gydag adroddiad y cabinet yn y dyfodol.   

 
7. Asesiad Deddf Llesiant Cenedlaethau’r Dyfodol (Cymru) 2015  

7.1 Bydd angen Asesiad Deddf Llesiant Cenedlaethau’r Dyfodol (Cymru) 2015 sy’n 
seiliedig ar y 5 dull o weithio ac unrhyw fesurau lliniaru angenrheidiol cyn gwneud 
penderfyniad i ddileu’r cymorthdaliadau. Bydd hyn yn cael ei gynnwys mewn 
adroddiad pellach i’r Cabinet, gan ystyried canlyniadau’r ymgynghoriad cyhoeddus. 

8. Oblygiadau Ariannol 



8.1 Byddai dileu'r £180,000 o gyllid Cyngor Bwrdeistref Sirol Pen-y-bont ar Ogwr sy’n 
weddill ar gyfer gwasanaethau bysiau a gynorthwyir yn cael oblygiadau ariannol ar 
orsaf fysiau Pen-y-bont ar Ogwr, oherwydd byddai refeniw taliadau ymadael yng 
ngorsaf fysiau Pen-y-bont ar Ogwr yn gostwng. Cyflwynwyd y taliad ymadael o 
£0.30 yr ymadawiad yn sgil y gostyngiad o £40,000 yng nghyllid gorsaf fysiau Pen-
y-bont ar Ogwr ar gyfer cynigion MTFS 2015/16. Ar hyn o bryd, mae’r 
gwasanaethau bysiau a gynorthwyir yn creu dros 13,000 o ymadawiadau o orsaf 
fysiau Pen-y-bont ar Ogwr yn flynyddol, sy’n cyfrannu oddeutu £4,000 y flwyddyn 
tuag at y refeniw ymadael. 

 8.2 Gallai rhai cysgodfannau bysiau hefyd gael eu gadael yn ddiangen mewn ardaloedd 
o Ben-y-bont ar Ogwr lle na fydd gwasanaethau bysiau’n gweithredu mwyach. 
Efallai y bydd angen cyllideb dymchwel. Ni ellir nodi’r gost hon tan ar ôl i’r 
cymhorthdal gael ei ddileu a chanfod beth yw’r lefel o ddileu gwasanaethau gan 
weithredwyr yn sgil hynny. 

9. Argymhellion. 

9.1  Argymhellir bod y Cabinet: 

o Yn ystyried cynnwys yr adroddiad hwn a chytuno i ymgynghoriad cyhoeddus 
gael ei gynnal ar y cynigion, ac i Asesiad Llawn o’r Effaith ar Gydraddoldeb 
gael ei gynnal wedyn. 

 
o Yn cytuno i adroddiad arall yn amlinellu canlyniadau’r ymgynghoriad, ynghyd 

ag Asesiad Llawn o’r Effaith ar Gydraddoldeb gael eu cyflwyno mewn 
cyfarfod o’r Cabinet yn y dyfodol er mwyn i’r cynigion a amlinellir yn yr 
adroddiad hwn gael eu hystyried. 

